
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை இன்பம்

இன்னாது, இனன் இல் ஊர் வாழ்தல்; அதனினும் இன்னாது, இனியார்ப் பிரிவு. 1158 தன் குறிப்பறிந்து நடக்கும் தோழியர்கள் இல்லாத ஊரில் சென்று வாழ்வது, துன்பம் தருவதாகும். ஆனால், அதைக் காட்டிலும் துன்பமானது, அன்புக்கு இனிய காதலரைப் பிரிந்து இருப்பது. தொடின் சுடின் அல்லது, காமநோய் போல, விடின் சுடல் ஆற்றுமோ, தீ? 1159 நெருப்பானது, தொட்டால்தான் சுடும். இந்தக் காம நோயான நெருப்பானது, ஒருவரை ஒருவர் தொட்டுக் கொண்டிருக்கும் வரையில் சுடாமல், பிறகு, விட்டுப் பிரிந்த உடனே சுட்டு விடுகிறது. அரிது ஆற்றி, அல்லல் நோய் நீக்கி, பிரிவு ஆற்றி, பின் இருந்து, வாழ்வார் பலர். 1160 காதலர் தன்னை விட்டுப்பிரிந்து சென்ற போதும், அந்தப் பிரிவின் துயரத்தைப் பொறுத்துக்கொண்டு, பிறகு பெறக்கூடிய இன்பத்தை நினைத்து, வாழ்கின்ற பெண்கள் உலகில் பலர் இருக்கின்றனர்.

117. படர் மெலிந்து இரங்கல் (பிரிவினால் ஏற்பட்ட துன்பத்தில் மெலிந்து வருந்தாவது)

மறைப்பேன்மன் யான், இஃதோ, நோயை-இறைப்பவர்க்கு ஊற்றுநீர் போல மிகும். 1161 எனக்கு உண்டான காம நோயை பிறர் அறியாமல், அடக்கி அடக்கிப் பார்க்கிறேன். ஆனால், இறைக்க இறைக்க பெருகிவரும் ஊற்று நீர் போல, பெருகி வருகின்றதே, என்ன செய்வது?

